
Tryezë e Rrumbullakët për të Diskutuar Krijimin e një Zyre për 
Informacionin e Kredisë 
 
 
Tiranë, SHQIPËRI – Banka e Shqipërisë, në bashkëpunim me Agjencine e Shteteve të 
Bashkuara për Zhvillim Ndërkombëtar (USAID) dhe Vullnetarët për Shërbimet 
Financiare (FSVC), organizoi një tryezë të rrumbullakët mbi krijimin e një Zyre për 
Informacion të Kredisë në Shqipëri sot në hotel Tirana International. Në diskutime morën 
pjesë përfaqësues të komunitetit të bankave, bankës qendrore, ekspertë ndërkombëtarë 
dhe komunitetit të donatorëve. Guvernatori i Bankës së Shqipërisë, Z. Ardian Fullani 
mori fjalën.  
 
Një Zyrë për Informacionin e Kredisë është një komponent i rëndësishëm i një sistemi 
financiar të zhvilluar, një mekanizëm i cili  ndihmon bankat e nivelit të dytë dhe bankën 
qendrore në monitorimin dhe menaxhimin e rrezikut të kredisë.  Kjo zyrë është një pikë 
qendrore për të gjithë informacionin që ka lidhje me kredinë dhe borxhe të tjera. Ajo 
ndihmon bankat të kuptojnë profilin e rrezikut për një kredimarrës potencial dhe ndihmon 
bankën qendrore të monitorojë ekspozimin e tyre ndaj rrezikut të bankave dytësore. 
 
Dy ekspertë ndërkombëtarë, që kanë punuar me FSVC për të shqyrtuar situatën në 
Shqipëri, prezantuan pikëvështrimet e tyre për mënyrën më të mirë për të krijuar një zyrë 
të tillë në Shqipëri. Z. Norm Masters, një ekspert ndërkombëtar financiar nga Kanada, ka 
punuar në projekte të ngjashme në vende të tjera në tranzicion.  Z. Zoran Bohacek është 
drejtuesi i Shoqatës së Bankave të Kroacisë, e cila së fundmi ka krijuar një Zyrë të 
ngjashme të Informacionit të Kredisë për pjesëtarët e saj në Zagreb. 
 
FSVC është një organizatë jo-fitimprurese që finacohet nga grante të USAID për të dhënë 
asistencë teknike për reformat dhe zhvillimin e sektorit financiar në Shqipëri. FSVC është 
një program asistence që sjell ekspertë të sektorit financiar nga Amerika e Veriut dhe 
Europa të punojnë për projekte afatshkurtëra konsultimi me Bankën e Shqipërisë, 
Agjensinë e Sigurimit të Depozitave dhe institucione të tjera rregullatore.  

